
PENGESAHAN KEASLIAN LAPORAN 

Dengan ini saya Nazahiyah Binti Samsudin (UK 87 43) mengaku bahawa 

laporan Latihan lndustri bagi kursus PGN 4799 adalah hasil usaha saya 

sendiri. Segala bentuk penulisan yang terkandung dalam laporan ini adalah 

merupakan pandangan dan pendapat saya yang berasaskan kepada 

pengaplikasian teori dan pengalaman yang dipelajari semasa menjalani 

Latihan lndustri semata-mata. Fakulti Pengurusan dan Ekonomi (FPE), 

Kustem tidak terikat dengan isi kandungan laporan tersebut. 

Nama: Nazahiyah Binti Samsudin 

Disahkan oleh: 

Penyelia KUSTEM 

b/p Pengerusi Latihan lndustri 

Fakulti Pengurusan dan Ekonomi 

KUSTEM 



PENGHARGAAN 

Alhamdulillah, syukur ke hadrat llahi kerana dengan limpah kurniaNya 

dapat juga pelatih menyiapkan tugasan yang telah diberikan dengan 

jayanya. Jutaan terima kasih kepada penyelia latihan industri Cik Nor 

Suriyati Binti Othman kerana telah memberikan bimbingan dan tunjuk ajar 

serta komen-komen yang membina sepanjang pelatih menyiapkan laporan 

yang telah diberikan. Ribuan terima kasih juga diucapkan kepada penyelia 

tempat latihan industri Pn. Hallah Hairani Binti Ibrahim kerana telah 

memberi pelatih banyak nasihat dan maklumat mengenai organisasi yang 

dapat pelatih manfaatkan. Ucapan terima kasih buat En. Khairuddin selaku 

KPP Unit Pentadbiran dan Sumber Manusia, kakitangan-kakitangan di Unit 

Pentadbiran iaitu En. Ghazali, En. Hafiz, En. Mustain, En. Atarmizi, 

En. Asmadi, En. Megat, Pn. Suzen, Pn. Kalsom, Pn. Paridah, Pn. Zawiyah 

dan Pn. Siti Aishah kerana banyak memberikan bantuan kepada pelatih 

dalam mendapatkan maklumat. Ucapan terima kasih juga kepada Kapten 

Abdul Halim selaku KPP Unit Pembangunan Pelaut, kakitangan-kakitangan 

di Unit Pembangunan Pelaut, En. Ahmad Nordin selaku KPP Unit 

Perkhidmatan Trafik Maritim, kakitangan-kakitangan di Sahagian Kawalan 

lndustri dan semua kakitangan di Jabatan Laut. Buat ibu bapa dan 

keluarga, terima kasih diucapkan kerana sentiasa memberikan sokongan 

yang tidak berbelah bahagi dan tidak lupa juga buat rakan-rakan yang 

selalu memberikan bantuan dan nasihat kepada pelatih. 

PRAKATA 

Latihan industri yang dijalankan oleh Fakulti Pengurusan dan Ekonomi 

adalah untuk menilai pelatih dalam mengaplikasikan segala teori-teori yang 

telah dipelajari semasa sesi kuliah ke dalam sistem kerja yang dipelajari. 

Selama dua belas minggu menjalani latihan industri, banyak pengalaman 

dan pengetahuan yang pelatih perolehi seperti membiasakan diri dengan 

persekitaran kerja bagi membolehkan pelatih menempuh alam pekerjaan 

setelah bergraduat. Latihan industri juga telah membuka ruang kepada 

pelajar-pelajar lnstitut Pengajian Tinggi untuk memperluaskan dan 

meningkatkan cara komunikasi bagi menempuh alam pekerjaan. 

Sepanjang menjalani latihan industri, Pn. Ha"ah Hairani dan pekerja

pekerja lain banyak memberi bimbingan dan tunjuk ajar bagi memudahkan 

pelatih mempelajari dan mendapatkan maklumat mengenai pengurusan 

organisasi. Dalam era globalisasi, latihan industri telah membuka minda 

para pelajar lnstitut Pengajian Tinggi agar membuat persediaan dalam 

memperlengkapkan diri bagi menempuh alam pekerjaan. lni amat penting 

kerana pada setiap tahun beribu-ribu pelajar yang terdiri daripada pelajar 

lnstitut Pengajian Tinggi Awam dan lnstitut Pengajian Tinggi Swasta 

bergraduat dan mereka perlu bersaing antara satu sama lain untuk 

mendapatkan pekerjaan. 

RINGKASAN EKSEKUTIF 

Fakulti Pengurusan dan Ekonomi (FPE), Kolej Universiti Sains dan 
Teknologi Malaysia (KUSTEM) telah mewajibkan kesemua mahasiswa 
Sarjana Muda Pengurusan Maritim agar menjalani latihan industri selama 
tiga bulan sama ada di sektor kerajaan mahupun swasta. Latihan industri 
PGN 4799 merupakan subjek penting bagi semester lima yang mana 
terkandung sebanyak enam jam kredit. Objektif utama latihan industri ialah 
untuk memberi pendedahan kepada mahasiswa tentang gambaran sebenar 
persekitaran kerja. Bagi mengaplikasikan teori-teori yang telah dipelajari, 
pelatih telah ditempatkan di lbu Pejabat, Jabatan Laut Semenanjung 
Malaysia dan menjalani latihan industri selama dua betas minggu. Latihan 
industri telah memberi peluang kepada pelatih untuk mengenalpasti sistem
sistem kerja yang terdapat di Jabatan Laut seperti sistem pengeluaran 
perakuan kekompetenan di Sahagian Hal Ehwal Pelaut dan Pelabuhan, 
sistem penyenggaraan alat bantuan pelayaran (pelampung pandu) dan 
sistem pengeluaran notis pelayar di Sahagian Keselamatan Pelayaran. 
T erdapat beberapa kelemahan di dalam sistem-sistem kerja tersebut yang 
mana ia berpunca daripada kaedah pengurusan yang tidak teratur. Jabatan 
Laut Semenanjung Malaysia mempunyai lima cawangan utama iaitu di 
Wilayah Utara, Wilayah Tengah, Wilayah Selatan, Wilayah Timur dan 
Wilayah Persekutuan Labuan. Jabatan Laut merupakan sebuah jabatan 
yang menjalankan aktiviti-aktiviti maritim seperti pengambilan krew-krew 
kapal, pendaftaran kapal-kapal dan juga perkhidmatan berhubung 
keselamatan pelayaran. 

